
	DATUM:                   tot:
	TEMA/FOKUS/MODULE:  
	

	TYDSDUUR:  Lesplan vir een les
	
	Lesplan vir reeks lesse

	Versjoernaal:  Die onderrig van die opsteltipe-vraag

	INHOUD


	LU 1

LU 2 
LU 3:


	· Deel idees met mekaar / Verdedig ’n standpunt

· Beurtnemingskonvensies /

· Groepbesprekings

· Navorsing

· Organiseer inligting samehangend

· Verduidelik sosio-kulturele en politieke waardes, houdings en oortuigings soos sienings oor geslag, klas, ouderdom, magsverhoudings, menseregte, inklusiwiteit en die omgewing;

· Verduidelik die aard van partydigheid, vooroordeel en diskriminasie.

· verken die hoofkenmerke van tekste en verduidelik hoe betekenis deur die leser se interaksie met tekste geskep word (hierdie kenmerk moet nooit in isolasie gesien word nie.)

· interpreteer hoe woordkeuse, stylfigure, beeldspraak en klank gebruik word om 

· stemming, betekenis en tema uit te druk;  verduidelik hoe versreël- en  

· strofebou, rym, ritme, en punktuasie betekenis skep en/of beïnvloed.


	Onderrigaspekte:

Poësie:  Die aanpak van ’n Essay-tipe vraag

Groepbespreking:  Gedigte waaroor die vrae handel, wat oor ’n tydperk behandel is:

Woonstelbewoner -  Sheila Cussons

Life vannie jobless-  Magmoed Martin

‘n klein beriggie -  Vincent Olifant

Vrou langs die pad  -  Louis Esterhuizen

Wetenskapmannetjies  -  Antjie Krog

Onderwerpe wat in groepbespreking aangepak kan word.:  

· Sosio-politieke en kulturele agtergronde

· Selfmoord

· Morele agteruitgang en verval

· Misdaad

· Dwelm-  en drankmisbruik

· Die rol van wetenskap en tegnologie in ons lewens vandag

Konsepte / woordverklarings:  Intertekstualiteit

Navorsing:
Leerders versamel inligting (koerantberigte / tydskrifartikels, internet)

Onderrig:


Die betrokke gedigte;  

Inleiding / slot en aanbieding van inligting 

Beplanning van die essay volgens riglyne
Eerste weergawe

Verduidelik assesseringsmatriks


	Essay-tipe vrae:       Leerders kry ’n keuse van ’n paar moontlikhede:
1.
Woonstelbewoner        Sheila Cussons

Die digter beskryf ‘n aantal dinge wat sy hoor en as seëninge beskou.  Die TV wat gedurig in die woonstel langsaan speel, beskou sy egter as ‘n aanval op haar sintuie.

· Skryf neer en oorweeg elkeen van hierdie dinge wat sy as seëninge beskou.

· Waarom, dink jy, ervaar sy die TV-ding van langsaan so verskriklik steurend op haar sintuie?

· Hoe voel jy oor die feit dat sy self nie ‘n TV besit nie

· Hoe verskil haar sieninge van ‘n TV van jou eie?

250 – 300 woorde

2.          Life vannie jobless  - Magmoed Martin en ‘n klein beriggie -   Vincent Olifant

· Maak ‘n vergelykende studie tussen Live vannie jobless en ‘n klein beriggie.    

· Vergelyk die verloop van elkeen van hierdie mans se lewens en hoe dit eindig.   

· Maak jou eie afleidings / gevolgtrekkings nadat jy die twee se lewens vergelyk het 

· Gee jou mening oor die verloop van hul lewens

                                                                                       250 – 300 woorde

3.          Vrou langs die pad  -  Louis Esterhuizen

· Intertekstualiteit is die vorming van die betekenis van ’n teks (in hierdie geval ’n gedig) deur ander tekste.

· Dit kan verwys na ’n outeur wat uit ander tekste leen of ’n vroeëre teks verwerk of vervorm.

· In hierdie geval gebruik Esterhuizen in ‘n “Vrou langs die pad”  dieselfde struktuur en voorstelling van CM van den Heever se klassieke lykdig / elegie.

· Die gevalle Zulu-indoena handel oor  ‘n Zulu oorlogskryger wat sterf, maar Esterhuizen plaas die gedig oor in ‘n kontemporêre ruimte van ‘n vrou wat langs die pad sterf na ‘n tref-en-trapongeluk.

· Vergelyk die twee gedigte deur spesifiek te kyk na die struktuur en die inhoudelike elemente van die een gedig waarop die ander gebou is.  Stel jou antwoord soos volg saam:

STRUKTUUR

· Aantal versreëls en belangrike struktuurelemente

· Rympatrone

· Verslengtes

· Gebruik van leestekens en hoofletters

INHOUD:  Skets die inhoud van elkeen van die gedigte en vergelyk dan verder deur te kyk na:

ELEMENTE VAN DIE EEN GEDIG WAAROP DIE ANDER GEBOU IS:

· Hier waar jy slaap

jou laaste slaap

· bloedstroom

· sal wag vir jou

· en spoedig sal die son weer vuurmaak

· en almal sal weer lag en lewe

· en jy?
250 – 300 woorde

4.  Wetenskapmannetjies   -   Antjie Krog

Antjie Krog het hierdie gedig in 1970 geskryf toe sy nog ‘n skooldogter was.

In die gedig word verwys na wetenskaplikes, spesifiek sterrekundiges en wetenskap- en wiskundeonderwysers.

Sy maak dan ook bepaalde aantuigings oor die werk en bevindinge van hierdie wetenskaplikes en neem dan daarvolgens ’n houding in teenoor die onderrig van veral Wiskunde.

· Bespreek die inhoud van die gedig krities deur te verwys na haar siening van astronome en ander wetenskaplikes.

· Doen navorsing oor waar die navorsing oor sterrekunde vandag is en hoe dit gevorder het vanaf 1970.

· Hoe verskil dit van die siening van die spreker?  Lewer kommentaar oor haar neerhalende houding teenoor hierdie wetenskap.

· Hoe verskil die spreker se siening van die maan?

· Hoe gebruik sy eerder die Wiskunde ?  

· Wat is jou eie siening oor die Wetenskap en Wiskunde as ‘n leerder?  Neem in ag dat Krog ‘n skooldogter was toe sy die gedig geskryf het.  Vergelyk julle menings.

250 – 300 woorde
[Bron: Letterkundeondersteuningskomitee: Versjoernaal, Januarie 2009]

